
BERITA LUAR NEGARA: HUBUNGAN UUM DAN KYOTO SANGYO UNIVERSITY 
TERJALIN MESRA 

 
UUM ONLINE: Hubungan yang terjalin baik antara UUM dengan Kyoto Sangyo University 
terus disemai dengan kehadiran 17 pelajar universiti tersebut sempena program International 
Sintok Sakura Summer Camp: Collaboration Between UUM And Kyoto Sangyo University Via 
An Integrated Program For Culture, Learning And Community mulai 15 Februari hingga 7 Mac 
ini. 
 
Pengarah Pusat Pembangunan Kerjaya, Dr. Herman Shah Anuar berkata, program anjuran 
Jabatan Hal Ehwal Pelajar (JHEP) itu mengambil konsep Perdana Menteri, Tun Dr. Mahathir 
Mohamed yang mengasaskan Dasar Pandang Ke Timur (LEP) yang ingin pelajar universiti 
untuk mencontohi sikap dan budaya positif rakyat Jepun yang mempunyai semangat 
kenegaraan tinggi, pantas bekerja dan berfikir. 
 
“Perbezaan budaya Malaysia dan Jepun ini boleh dijadikan sebagai satu ilmu baru kepada 
pelajar dari UUM dan Kyoto Sangyo University untuk saling mempelajari budaya baharu dan 
melihat perkembangan ilmu dan teknologi. 

“JHEP juga lebih menggalakkan program-program sebegini lebih kerap diadakan kerana 
bukan sahaja dapat melebarkan imej korporat UUM yang baik, pelajar UUM juga dapat 
mempelajari bahasa, budaya dan adat yang berbeza,” katanya. 
 
Tambahnya lagi, sikap dan budaya masyarakat Jepun akan memberikan teladan kepada 
pelajar UUM untuk lebih bijak dalam menguruskan diri supaya lebih maju ke hadapan dari segi 
emosi dan intelektual. 

